
Аркадий Айдак ячӗллӗ 
патшалӑх премийӗ кирлех!
Ана Экологи ҫулталӑкӗнче туса хуни пушшех те вырӑнлӑ пулӗччӗ

«Атӑлтм хӗрессем» повеҫре 
манӑн тӗп герой ҫапларах кала- 
нӑ йӗркесем пур:

«Ҫакӑ ҫутӑ тӗнчере этем тем 
пек вӑйлӑ пултӑр, Атӑла та па- 
рӑнтартӑр, анчах та вӑл пӗр 
«япалана» нихӑҫан та ҫӗнте- 
реймӗ, ҫӑварлӑхлаймӗ -  Вӑхӑ- 
та!»

Кун пирки шухӑшлас, ҫакӑн- 
па ҫырлахас килмесен те вӑхӑт 
никамран та ыйтса тӑмасть -  
кун-ҫулӑмӑра ҫӑмхалать те ҫӑм- 
халать. Чӑваш халӑхӗн чапӗпе 
мухтавӗ Аркадий Павлович Ай- 
дак ҫӗр ҫинчи пурнӑҫӗн ҫаврине 
ҫавӑрса ҫитермесӗрех мӑн асат- 
тесемпе асаннесен тӗнчине кай- 
ни те ав кӗҫех пилӗк ҫул ҫитет. 
Апла пулин те Аркадий Павлови- 
ча иртнӗ вӑхӑтпа аса илме питех 
те йывӑр: ҫутӑ сӑнарӗ куҫ умӗнче 
ҫуталсах тӑнӑран; унӑн парха- 
тарлӑ опычӗпе паллашма килнӗ 
специалистсемпе пӗрле «Ленин- 
ская искра» колхоз уй-хирӗнче, 
ҫаранӗ-вӑрманӗнче мӑнаҫланса 
ҫӳренисем ӑс-тӑнӑмра шупка- 
ланманран; тыр-пул; ҫӗр улми, 
пахча ҫимӗҫ ҫитӗнтерекенсене, 
выльӑх-чӗрлӗх ӗрчетекенсене, 
тирпейлекен промышленноҫра 
вӑй хуракансене хӳтӗлесе Му- 
скаври, Шупашкарти пысӑк фо- 
румсенче вирлӗ каланӑ сӑмахӗ- 
сем хӑлхарахалӗтеянӑранӑран; 
ял культурине ҫӗклессишӗн, ха- 
лӑхӑмӑрӑн йӑли-йӗркине килес 
ӑрусем валли упраса хӑварас- 
сишӗн лӑш курмасӑр, кану мӗнне 
пӗлмесӗр ӑшталаннисем асӑм- 
ран тухманран...

Ӗнтӗ нумай ҫырчӗҫ. Малашне 
те ҫырӗҫ -  аса илӳсем, брошю- 
рӑсем, кӗнекесем. Чи кирли, ма- 
нӑн шухӑшӑмпа,Аркадий Павло- 
вич Айдакӑн пурнӑҫӗпе ӗҫ-хӗлне, 
уйрӑмах ҫӗр ӗҫӗнчи паха опытне 
паянхи самана конъюнктурине 
тӗпе хурса наука енчен тата та 
тарӑнрах тишкермелле, ӑна ялл ӑ 
районсенче сарассине ҫӗнӗ хӑ- 
ват памалла. Ку тӗлӗшпе Чӑваш 
Республикин Ял хуҫалӑх мини- 
стерствин ятарлӑ программа 
хатӗрлемеллех, Раҫҫей шайӗн- 
чи специапистсене, ӑслӑлӑх ҫын- 
нисене хутшӑнтарса ҫулталӑкра 
пӗрре наука-практика конферен-

цийӗирттермеллех. Шупашкарта 
мар, районсенче черетлесе йӗр- 
келемелле.

Малтан ученӑйсем калаҫчӑр, 
унтан вырӑнти хуҫал ӑх ертӳҫисем 
Аркадий Павловичӑнпуян опычӗ- 
пе усӑ курса мӗн-мӗн тунипе пал- 
лаштарччӑр. Аттуш пурте тенӗ 
пекех Етӗрне районӗнчи «Ле- 
нинская искрӑра» пулнине, унта 
курнисем ҫав-тӗр тӗлӗнтерни- 
не хӑпартланса аса илеҫҫӗ. Ан- 
чах «Айдакӑн тӗслӗхӗпе эпир те 
ҫавна-ҫавна турӑмӑр» тенине ку 
таранччен те илтеймерӗм-ха.

Ку темӑна хускатма Кун кӗне- 
кинче ҫырӑнса юлнӑ сӑмахсем 
хистерӗҫ.

1992 ҫул. Утӑ уйӑхӗн вӗҫӗ. 
Етӗрне районӗнчи «Ленинская 
искра» колхоз опычӗпе паллаш- 
ма пысӑкделегаци килессине си- 
стернӗрен «Хресчен сасси» хаҫат 
валли материал хатӗрлеме тух- 
са кайрӑм. «Икарус» автобуспа 
ҫитнӗ ушкӑн чӑннипех те пысӑк 
-  30 ҫын та пур-тӑр. Ҫӗршыв- 
ри тӗрлӗ регионтан пуҫтарӑнса 
килнӗ хуҫалӑх ертӳҫисем, спе- 
циалистсем, ученӑйсем ҫӗре 
шыв-шур эрозийӗнчен мӗнле 
хӳтӗленине, шурлӑхлӑ лаптӑк- 
сене еплерех меслетпе типшӗ- 
рлетнине, пӗр ывӑҫ удобрени, 
им-ҫам сапмасӑр кашни ҫулах 
тухӑҫлӑ тыр-пул туса илме пул- 
тарнине, ҫырма-ҫатрасемпе тай- 
лӑмсенче кӗске вӑхӑтрах вӑр- 
манлӑхсем ҫитӗнтерме май кил- 
тернине, тӗрлӗ пулӑллӑ кӳлӗсен 
усӑллӑхне ҫур кун ытла тиш- 
керчӗҫ. Пӗтӗмлетӳллӗ калаҫу 
хыҫҫӑн инҫе ҫулӗсене кӗскетсе 
килнӗ хӑнасене кӑпӑклӑ сӑрапа, 
чӑваш апат-ҫимӗҫӗпе сӑйларӗҫ. 
Колхозӑн фольклор ушкӑнӗ юрӑ- 
ташӑпа савӑнтарнӑ хыҫҫӑн сум- 
лӑ йыша хуҫапӑх чиккинче ырӑ 
сунса ӑсатсан Аркадий Павлович 
мана тата «Хыпар» хаҫат жур- 
налистне вӑрманти уҫланкӑна 
илсе кайрӗ. Пӗр сехете яхӑнах 
калаҫса лартӑмӑр. Сӑмах пине 
ҫитсен, кайма пуҫтарӑнсан, Ар- 
кадий Павлович ӗшеннӗ куҫӗпе 
пирӗн ҫине пӑхрӗ те: «Ытлашши 
мухтаса ан ҫырӑр. Статйӑра хӑ  
насен шухӑш-кӑмӑлӗ, вӗсене мӗн 
килӗшни тавра йӗркелӗр», -  терӗ.

Уҫӑ сывлӑш па, кайӑк- 
кӗшӗкӗн чӗвӗлти юрри-кӗввипе 
киленсе чунӑмӑрсене ҫапла 
уҫӑлтарнӑ хыҫҫӑн тутлӑ шӑр- 
шӑллӑ уҫланкӑран тухрӑмӑр. 
Тӗмескеллӗрех вырӑнта хӑвар- 
нӑ ҫӑмӑл автомашинӑсем пат- 
нелле утрӑмӑр. Кунтан хӑмӑш 
евӗр ҫӳллӗ тырӑ пуссисем, пӗр 
тикӗс тӑсӑлса выртакан ҫӗр 
улми анисем, вӑрман катисем, 
хӗвел ҫутипе йӑлтӑртатакан пы- 
сӑк кӳлӗ, тата та аяккарахра хӑм- 
ла плантацийӗсем, ферма ҫурчӗ- 
сем, симӗс кавир евӗр туйӑна- 
кан лаптӑксенчен ҫӳрекен вы- 
льӑх кӗтӗвӗсем ярт курӑнаҫҫӗ. 
Кӑмӑл-туйӑма ҫӗклентерекен 
тӗрлӗ тӗслӗ ӳкерчӗке Аркадий 
Павлович яланхилле мар сӑна- 
са ҫаврӑнчӗ те чӗрене витер- 
мелли сӑмахсем каларӗ: «Ҫӗрӗҫ 
культурине мӗнле йӗркеленине 
курма, вӗренме таҫтан та -  Ев- 
ропӑпа Америкӑран та -  килчӗҫ 
ӗнтӗ. Вӗсенчен ытла, чи пир- 
вай, ӗҫ-хӗле пирӗнни евӗр мес- 
летлени хамӑра кирлӗ. Республи- 
кӑра тӳрем ҫӗрсем ҫукпа пӗрех 
вӗг. пур ҫӗрте те ҫырма, ҫырма, 
ҫырма. Вӗсем ишӗлсе-ишӗлсе 
тапга та пысӑкланаҫҫӗ, пулӑхлӑ 
ҫӗре куҫ умӗнчех пӗтереҫҫӗ, тав- 
ралӑха илемсӗрлетеҫҫӗ. Ҫакна

тытса чарма, унтан та ытла -  

ҫырмасемпе ҫырансене сиплеме, 
хамӑршӑн «ӗҫлеттерме» пулать 
вӗт-ха: кӳлӗсем туса, вӑрмансем 
ҫитӗнтерсе. Вӗсен илӗртӳлӗхӗпе 
усӑллӑхӗ, вӗсем кӳрекен ырлӑх- 
пурлӑх капашлӑ: ӑна тарасапа та 
виҫейместӗн, укҫа-тенкӗпе те ха- 
клаймастӑн. Пирӗн тӗслӗхе ыт- 
тисем те ӑша хывсан аванччӗ».

Унтанпа 25 ҫул иртрӗ пулин те 
республикӑри ял хуҫалӑх пред- 
приятийӗсем «Ленинская ис- 
кра» колхоз тӗспӗхне тӗпе хурса 
ҫӗрӗҫ культурине унти пек йӗр- 
келенине, ҫап-ҫара ҫырмасем 
симӗс тум тӑхӑннине, ҫав вӑр- 
манлӑхсенче кайӑк-кӗшӗк ӗрче- 
нине курса савӑнма тӳр килмерӗ. 
Миллионер-хуҫалӑхсем те каш- 
ни районтах иккӗ-виҫҫӗ урлӑ. 
Вӗсенче хӑть А.Айдак тӗслӗхӗ 
йӑл илессе шаннӑччӗ. Ҫук, хевте 
ҫитереймерӗҫ -  паха опыт сарӑл- 
са, анлӑланса каяймарӗ. «Этем 
-  ҫут ҫанталӑк патши» тесе урлӑ 
выртана тӑрӑх ҫавӑрса хумасӑр 
пурӑнтӑмӑр-пурӑнтӑмӑр та эко- 
логи кризисӗ патне ҫитсе тухрӑ- 
мӑр. Ахальтен мар ӗнтӗ Раҫҫей 
Президенчӗ Владимир Путин 
кӑҫал Экологи ҫулталӑкӗ ирттер- 
ме йышӑнчӗ.

Ҫавна май йӑл илеймен ӗҫ

чӗрӗлсе каяс шанчӑк пур. Ана 
хӑват пама Аркадий Павло- 
вич ҫуралнӑранпа ыран 80 ҫул 
ҫитни те пулӑшӗ, тӗрев парӗ. 
Ара, мухтавлӑ ҫыннӑмӑра, унӑн 
капашлӑ ӗҫӗсене халалласа ака 
уйӑхӗнчен пуҫласах анлӑ ме- 
роприятисем иртеҫҫӗ. Ҫулта- 
лӑк вӗҫленичченех тӑсӑлмалли 
планра тем те пур. Ҫапах та унта 
халӑхӑмӑрапитехте кирлӗтелӗр 
шухӑша кӗртессӗм килет. Респу- 
бликӑри аграри отраслӗнче ҫанӑ 
тавӑрса вӑй хуракансем валли 
Аркадий Айдак ячӗллӗ патшалӑх 
премийӗ туса хумалла!

Чӑваш Ен ертӳҫисем ҫак шу- 
хӑша ырласа йышӑнни, пурнӑҫа 
кӗртни Ҫӗр ҫыннине -ты р ӑ , ҫӗр 
улми, пахча ҫимӗҫ, улма-ҫырла 
ҫитӗнтерекене, выльӑх-чӗрлӗх 
ӗрчетекене, туса илнинетирпей- 
лесе халӑх патне ҫитерекене -  
чӑннипех те хисеплени пулӗччӗ, 
малашне тата та тӑрӑшарах ӑн- 
тӑлма хавхалантарӗччӗ. Хамӑ- 
ра тӑрантаракан Ҫӗре юратма, 
упрама, пуянлӑхӗпе тирпейлӗ 
усӑ курма витӗм кӳрӗччӗ...

Асӑннӑ сӗнӗве-шухӑша ре- 
спублика халӑхӗ те ырласса ша- 
нас килет.

■ Геннадий МАКСИМОВ


